
Imm. 3.1 2025-mi novembarimi Ilinniartitaanermut Immikkoortortaq pillugu 

aningaasaqarnermut nalunaarusiaq. 

Tunuliaqutaq 

Ilinniartitaanermut Immikkoortortap 2025-mi oktobarimi missingersuutitigut malinnaatitsineq matumuuna 

saqqummiuppaa. Kisitsisit 2025-mi novembarip tallimaanni nusunneqarput. 

 

Ilinniartitaanermut ataatsimiititaliamut nalunaarusiap ilusaa takussutissartaalu Aningaasaqarnermut 

ingerlatsivimmit oktobarip qaammataani allanngortinneqarpoq. Immikkoortut Maniitsumut Sisimiunullu 

agguataagaammata, immikkoortut sukanut tallimanut agguataarneqarput (Suliffeqarneq, Meeqqeriviit, 

Sunngiffik, Atuarfik aamma Stab) taakkulu ataatsimut ilinniartitaanermut immikkoortup ataani 

saqqummiunneqarput, taamaalillutik Maniitsoq Sisimiullu immikkoortillugit 

saqqummiunneqartarunnaarlutik. 

Immikkoortuni atuinerup takussutissartai pitsaanerusumik saqqummiunneqartalernissai siunertaavoq. 

 
 

Maleruagassatut tunngavigisat 

Qeqqata Kommunianut karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

 

Pissutsit atuuttut 

Atuineq ukiumut tamarmiusumut siammaraanni, atuineq 83,3 procentimiissaaq.  

Ukioq manna ulloq mannamut oktobarimut atuineq katillugu 84,6 procentimiippoq. 
 

 

Atuiffik 5710 Atuiffik 5720 - Ilinniartitaaneq 

Ilinniartitaanermut immikkoortortaq kommunimut tamarmiusumut ukioq manna 2025 oktobarimut atuineq 

252,6 mio. koruuniuvoq. Ukioq kingulleq atuineq 246 mio. koruuniuvoq, tassa imaappoq, ukioq kingulleq 

piffissap taamaalineranut sanilliullugu atuineq 8,6 mio. koruuninik qaffasinneruvoq. 

 

Pingaartumik sunngiffimmi immikkoortoq suliffeqarnermilu immikkoortoq atuiffiunerupput.  
 

Atuinermi procenti ataatsimut isigalugu 101,5 procentimiippoq, nalunaarusiamiillu kingullermiit 

annikitsuinnarmik appariarneruvoq. 
 

Naatsorsuutinut immikkoortuliineq: 

 

 
 

Akissarsiat: 

Ukioq manna piffissamut massakkumut oktobarimut ilinniartitaanermut immikkoortortamut tamarmiusumut 

2025-mut akissarsianut atuineq tamarmiusoq 190 mio. koruuniuvoq. Ukioq kingulleq piffissap 

taamaalineranut sanilliullugu atuineq 9 mio. koruuninik qaffasinneruvoq. 

Atuinermut procenti tamakkiisoq 99,24 procentimiippoq, tamannalu kingullermik malinnaatitsinermiit 99,57 

procentiminngaanniit appariaataavoq. 

Meeqqeriveqarfinni sunngiffimmilu immikkoortortami akissarsiat tatineqarnerupput. 

Ilinniartitaanermut immikkoortortami akissarsianut tamakkiisumik atuineq 

 

 
 
 

Ilinniartitaanermut immikkoortoq tamakkerlugu akissarsiat agguataarsimanerat 
 

Atuarfeqarneq 

 

Eqitsimmi ataaniittumi 2025-mi oktobarimi Qeqqata Kommuniani Ilinniartitaanermut immikkoortortami 

akissarsianut aningaasartuutit katillugit 91,5 mio. koruuniusut takuneqarsinnaavoq.         

Ukioq kingulleq piffissamut tassunga sanilliullugu 2,5 mio. koruuninik appariaateqarput. 

Atuinermut procenti tamakkiisoq 79,11 procentimiippoq aammalu atuinermut procenti 94,9 procentimiilluni. 

Taannali tullinnguuttunut matussusiisarpoq: 

 

Atuinermi procenti eqqarsaatigalugu nunaqarfinni pingasuni atuarfiit annikitsumik atuineruffiupput.  

 

Itillimi 136,6 procentimik atuisimanermut sulinerusimanermut, paarlatsinut qaammammusialinnillu 

akissarsiaqartitsinermik peqquteqarpoq. Oktobarip naanerani atuarfiup aqutsisua uninnikuuvoq tassungalu 

atatillugu pineqartup akissarsiaqartinneqarnera qaffanneqarpoq, tamannalu akissarsianut aningaasartuutini 

annertulaartumik nusutsivoq. Paarlattuanik nutaamik atorfitsitsinermi akissarsianut aningaasartuutit 

ikilissapput. 

 

Sarfannguani 117,3 procentimik qaffasissumik atuineq ilinniartitsisunik ilinniarsimanngitsunik marlunnik 

isumaqatigiissuteqarfigineqarnikuusutut isumaqatigiissummi atugassarititaasuni aamma akissarsiat 

inissinneqarnerannik peqquteqarpoq. Atuarfik maluginninniarpoq tassaanngaanniillu iliuuseqarluni. 

Taamaaliornikkut 2025-mi aggustimi atorfinitsitsineq allanngortinneqarnikuuvoq, tamatumalu akissarsianut 

aningaasartuutinit tamakkiisunik appartitsissaaq.  

 

Minngortuunnguup Atuarfia 106,8 procentinik atuiffiuvoq (apparialaannguarluni), tamannalu ingammik 

kingumoortumik qaammammusialinnut, paarlatsinut aningaasartuutinik sulinerunermillu 

peqquteqarneruvoq.  

Missingersuutaasunit qaangiineq pingaannerusumik annertuumik innarluutilinnut immikkoortortami 

ilinniartut amerlassusaasa qaffakkiartornerinik kiisalu ukioqatigiiaanni 7-mi ilinniartitsisussanik 

amerlanerusunik pisariaqartitsinerup malitsigisaanik ilinniartitsisunut akissarsianut 

aningaasartuutaanerulersunit peqquteqarneruvoq. Isumannaallisaaneq eqqarsaatigalugu aammattaaq 

matuersaaserfinnik taarsiinissamut aningaasartuuteqartoqarnikuuvoq. Ilutigitillugu atorfiit inuttaqanngitsut, 

angalanerit ikinnerunerannik kiisalu TIM-imik suliniummit utersitsinissap malitsigisaanik 

sipaarniartoqarnissaa naatsorsuutigineqarpoq, Ungasinnerusoq isigalugu missingersuutit 

oqimaaqatigiinnissaat naatsorsuutigineqarpoq nikingassutaasorlu 1 mio. koruunit missaaniissasoq 

nalilerneqarpoq. Erninermut atatillugu sulinngiffeqarnerit aammalu sulivallaarnermik peqquteqartumik 

sivusuumik napparsimasutut nalunaaruteqarnerit aammattaaq aningaasaqarnermi sunneeqataanikuupput. 

Meeqqeriveqarneq 
 

2025-mi oktobarimi katillugu 63,7 mio. koruunimiippoq. Taanna ukioq kingulleq piffissap taamaalineranut 

sanilliullugu 5,2 mio. koruuninik qaffariaataavoq. Atuinermut procenti tamakkiisoq 86,4 prcentimiippoq 

aammalu atuinermut procenti 103,7 procentimiilluni, annikitsumik appariarluni. 

Meeqqeriviit 21-t akornanni 14-it qaffasissumik atuiffiupput. Tassani qaammammusialinni 

akunnermusialinnilu atuivallaartoqarnera pineqarpoq.  

SIS meeqqeriveqarnermi stab-imi atuivallaarneq sulisunik ilinniarsimasunik atorfinitsitsinissaq 

ukkatarineqarnikuuneranik aammalu taamaattumik paarlatsit ikinnerusut atorneqarsimanerannik 

peqquteqarpoq. Tamakku saniatigut Filippineriniit isumaginninnikkut ikiortinik atorfinitsitsisoqarnikuuvoq.  

Ilutigitillugu SIK-mit, NPK-miillu akissarsialinnut nalimmasaarutisisoqarnikuuvoq, tamannalu ukioq manna 

akissarsiat qaffasinnerunerannik malitseqarnikuuvoq. 

 

 

 

 
 

Sunngiffimmi immikkoortortaq 

Eqitsimmi ataaniittumi 2025-mi oktobarimi Qeqqata Kommuniani Sunngiffeqarnermut immikkoortoq 

tamakkerlugu akissarsianut aningaasartuutit katillugit 14,6 mio. koruuniusut takuneqarsinnaavoq.        

Taanna ukioq kingulleq piffissap taamaalineranut sanilliullugu 1,3 mio. koruuninik qaffariaataavoq. 

Atuinermut procenti tamakkiisoq 101,5 procentimiippoq aammalu atuinermut procenti 121,8 

procentimiilluni. (annikitsumik appariarluni) 

 

Sunngiffimmi immikkoortortaq akissarsianut atuinera qaffasissippoq, ingammik tulinnguuttunut 

tunngatillugu: 

SIS-imi illoqarfinni marluusuni katerugaasiviit atuakkanillu atorniartafik. Katersugaasiviit marluusut 

atuinerat 109,9 procentimiippoq (MAN) aamma 131 procentimiilluni (SIS). Atuakkanik atorniartarfik (SIS) 

akissarsiatigut atuinera 112,5 procentimiippoq. 

 

 

 

 
 

 

 

Suliffissarsiuussisarfik 

 

Eqitsimmi ataaniittumi 2025-mi ukioq manna Qeqqata Kommuniani Suliffissarsiuussisarfimmut 

tamarmiusumut oktobarimut akissarsianut aningaasartuutit tamakkiisut katillugit 10,2 mio. koruuniupput.        

Ukioq kingulleq piffissamut tassunga sanilliullugu 0,28 mio. koruuninik appariaateqarput. 

Atuinermut procenti tamakkiisoq 71,9 procentimiippoq aammalu atuinermut procenti 86,3 procentimiilluni. 

Pisortaanerup sulisui 

 

Eqitsimmi ataaniittumi 2025-mi oktobarimi Qeqqata Kommuniani Ilinniartitaanermut immikkoortortamut 

tamarmiusumut akissarsianut aningaasartuutit tamakkiisut 10 mio. koruuniupput. .        

Taanna ukioq kingulleq piffissap taamaalineranut sanilliullugu 0,3 mio. koruuninik qaffariaataavoq. 

Atuinermut procenti tamakkiisoq 84,68 procentimiippoq aammalu atuinermut procenti 101,6 

procentimiilluni. 
 

Maniitsumi Sisimiunilu stabini atuinerusoqarpoq, ilaatigut aalajangersimasumik sulisut akissarsiaannik 

annerusumik peqquteqartumik, MISI-lu atuinikinneruffiuvoq ilaatigut tarnip pissusiinik ilisimasalittut 

atorfik inuttaqanngitsoq allagarsiunneqartorli peqqutaavoq. 
 

 

 

 
 
 

 

 

 

Ingerlatsinermi aningaasartuutit 
 

Ingerlatsineq: 

2025-mut ukioq manna ulloq mannamut oktobarimut atuineq 62,6 mio. koruuninik atuinermik takutitsivoq. 

Ukioq kingulleq piffissap taamaalinerani aningaasartuutit 65 mio. koruunimiipput, tassa imaappoq, ukioq 

kingullermut sanilliullugu 2,4 mio. koruuninik appariaateqarput. 

Atuinermut procenti 91 procentiuvoq aammalu atuinivimmut procenti 109,14 procentiulluni. 

 

 
 

 

Ilinniartitaanermut immikkoortortaq tamaat isigalugu immikkoortuni assigiinngitsuni ingerlatsinikkut 

aningaasartuutit agguataarneqarneri eqitsisini ataaniittuni takuneqarsinnaapput; atuarfiit, meeqqeriviit, 

sunngiffik, suliffissarsiuussisarfik aamma stabi. 

Atuarfeqarneq 

2025-mut oktobarimut ingerlatsinermi aningaasartuutit katillugit 20,6 mio. koruuninik atuiffiupput. 

Ukioq kingulleq piffissap taamaalinerani aningaasartuutit 20,5 mio. koruunimiipput, tassa imaappoq, ukioq 

kingullermut sanilliullugu 0,1 mio. koruuninik atuinikinneruvoq. 

Atuinermut procenti 78,8 procentiuvoq aammalu atuinivimmut procenti 94,5 procentiulluni. 

 

Ingerlatsinermi aningaasartuutit tamat isigalugu sinaakkusiunneqartut iluaniitinneqarput, ima 

oqaaseqaateqarlutik, nunaqarfiit ilaat atuinermut procentitai eqqarsaatigalugit 100%-i qaangeqqavaat. 

Taakkunanili missingersuutit appasipput. Nunaqarfinni missingersuutinit taakkunannga 1/3 - 1/2 

pilersuinermut, assersuutigalugu orsussamut, innaallagissamut, kiassarnermut, anartarfilernermut illuutinullu 

il.il. atorneqartarput. 

SIS atuarfinnik ingerlatsivik qaffasilaartumik atuiffiuvoq, ilaatigut pikkorissartoqarsimaneranik aammalu 

Kivitsisamut kommunip akiliutissaanik 0,4 mio. koruuninik annertussuseqartuusumut 

attuumassuteqartuusunik. 

Nalunnguarfiup Atuarfia sulisunut pikkorissaanerni sulinermullu atatillugu angalanerniittuusunik 

qaffassissumik atuiffiuvoq. Atuarfik aggustimi autismilinnut atuartitsinissamik neqeroorummik 

pilersitsinikuuvoq, piginnaasatigut kivitsinissamut aningaasartuutinik nassataqarnikuulluni. Aammattaaq 

atuarumajunnaartut pillugit pikkorissarnermi atuiffimmi atuiffiulaarnikuuvoq. Atuarumajunnaarneq 

ajornartorsiutaavoq atuarfimmi sorsuutigineqartoq. 

 

 

 

 

 

 

 

 

Meeqqeriveqarneq 

2025-mut ukioq manna ulloq mannamut oktobarimut atuineq 10,8 mio. koruuninik atuinermik takutitsivoq. 

Ukioq kingulleq piffissap taamaalinerani aningaasartuutit 9,7 mio. koruunimiipput, tassa imaappoq, ukioq 

kingullermut sanilliullugu 1,1 mio. koruuninik atuinerusoqarpoq. 

Atuinermut procenti 90,7 procentiuvoq aammalu atuinivimmut procenti 108,8 procentiulluni. 

 

SIS + MAN meeqqerivinnut stab annertuumik atuiffiuvoq atuiffiunerusorlu tassaavoq nerisassat, tassani stab 

meeqqerivinnut nerisassanik tunniussisarnermut akiliisartuulluni. Akiligassat aammalu akit qaffannerinut 

tunngatillugu tatineqarneq annertuujuvoq, taamaattumik atuinermut procentip annersaa atuivallarnermi 

koruunerpassuarnik nassataqarpoq.                                                        

SIS Naalu illutaanut aningaasartuutini aningaasartuutit ilaat qaffariarput innaallagiarlu eqqarsaatigalugu 

atuinera qaffasilaarluni. 

Maniitsumi Minikollegia qaffasissorujussuarmik atuiffiuvoq. Ingammik kollegia nutarterneqarnerata 

kingorna uteqqereernermi sulisunut piginnaasatigut kivitsineq initoorujussuunikuuvoq. Tassunga atatillugu 

sulisut arlallit taarserneqarnikuupput. Ukiup ingerlanerani atuartut nunaqarfinnut nunaqarfinniillu 

angalanerannut atatillugu aningaasartuutinik nassataqangaatsiarpoq, kommunimit tamarmiusumit atuartunik 

tigusisoqartarmat. Nerisassanut atuiffimmi kollegia qerititsiviup angisuup ajortinneranik ajutoortinneqarpoq, 

tassa imaappoq, nerisassat ajorsillutik nutaanillu pisisoqartariaqarluni. Kollegia nerisassanik 

inniminniisimammat nerisassat tikinneranni nalunaarutigineqanngitsumik tunniussinissamik kukkusoqarnera 

90 t.koruuninik immikkut aningaasartuuteqarfiuvoq, taamaattumik nerisassat kingusinaarluni aaneqarlutik 

tamannalu nassiussani assartuinermilu aningaasarpassuarnik akeqarluni. Qerititsiviit iluarsineqarnikuupput, 

assartuussinermut tunngatillugu periutsinik nutaanik atuutsitsilertoqarpoq atuartullu angalasarnerat 

sullissinermilu qaffasissuseq nakkutigeqqissaarneqarput. 

 

 

 

 

 

 

Sunngiffimmi immikkoortortaq 

2025-mut ukioq manna ulloq mannamut oktobarimut atuineq 18,8 mio. koruuninik atuinermik takutitsivoq. 

Ukioq kingulleq piffissap taamaalinerani aningaasartuutit 20,7 mio. koruunimiipput, tassa imaappoq, ukioq 

kingullermut sanilliullugu 1,9 mio. koruuninik atuinikinneruvoq. 

Atuinermut procenti 89,9 procentiuvoq aammalu atuinivimmut procenti 107,9 procentiulluni (qaffariarneq 

annertooq). 

 

Sisimiuni Sukorsit qaffasissumik atuinermut procenteqarpoq, tamannalu Igloo Mountainimiit Sukorsinut 

missingersuutinik nuutsisoqarnissaata amigaataaneranik peqquteqarpoq. Aningaasat 1,5 mio. kr.-it 

pineqarput. Aallartinneqareerpoq. 

 

SIS-imi S-K siunertalinnut tapiissutini atuineq qaffasippoq. Tanna Taseralimmut timersortarfimmullu 

ingerlatsinernut tapiissutinik kiisalu Kalaallit Nunaanni pissartanngorniunermi timersoqatigiiffiit 

peqataanissaannut matussusiisarpoq. Peqatigiiffiit Nuna tamakkerlugu pissartanngorniunnissaanni 

peqataanissaannut tatisimatitsisoq tassaavoq, aningaasartuutit qaffakkiartornerat timersoqatigiiffillu 

amerlanerusut GM-ertitsisarnerat. 

 

Maniitsumi oqaluffitoqaq annertuumik eqqiarneqarnissamik malitseqartumik aserorteriffigineqarsimavoq. 

 

Maniitsumi sunngiffimmi klubbi qaffasissumik atuiffiuvoq taamaattorli ukiup siuliatut 

qaffasitsigingajattumik inissisimavoq. 

Atammimmi klubbi atuinermi malunnaatilimmik pequtinik pisinikuuvoq kisianni pequtinut iginneqartunut 

taartaallutik. 

Suliffissarsiuussisarfik 

2025-mut oktobarimut ingerlatsinermi aningaasartuutit katillugit 11,3 mio. koruuninik atuiffiupput. 

Ukioq kingulleq piffissap taamaalinerani aningaasartuutit 9,5 mio. koruunimiipput, tassa imaappoq, ukioq 

kingullermut sanilliullugu 1,8 mio. koruuninik atuinerusoqarluni. 

Atuinermut procenti 136,1 procentiuvoq aammalu atuinivimmut procenti 163,4 procentiulluni. 

 

Ingammik Sisimiuni kollegia qaffasissumik atuiffiuvoq, taanna ilaatigut illuutini atuiffiulluni. Imermik 

ajoqusertoqarsimavoq sillimmasiisarfimmiillu suliaq suli naammassineqanngilaq. Aningaasartuut 

aallaqqaammut kollegiamit akilerneqarpoq kisianni taarsiiffigineqarnissamik akiliiffigineqarnissaq 

utaqqineqarpoq. 

 

Maniitsumi suliffissarsiuussisarfimmi suliffissarsiortunut ikiorsiissutit 2,5 mio. koruuningajaat atorneqarput, 

taannalu ukioq kingulleq piffissami tassunga sanilliullugu 1 mio. koruuningajannik qaffasinneruvoq. 

Suliffeqarfinni piginnaanngorsaqqinnernut tunngatillugu aamma taamaappoq, ilaatigut ukioq kingullermut 

piffissami tassunga sanilliullugu 0,35 mio. koruuninik atuiffiunerulluni. 

MAN-imi aamma SIS-imi ataatsimut 3,6 mio. koruuningajannik missingersuusiorfigineqarnikuusumi 

isertitassani Namminersorlutik Oqartussanit utertitassat amigaataapput.   

 

 

Pisortaanerup sulisui 

2025-mut oktobarimut ingerlatsinermi aningaasartuutit katillugit 1,1 mio. koruuninik atuiffiupput. 

Ukioq kingulleq piffissap taamaalinerani aningaasartuutit 2,6 mio. koruunimiipput, tassa imaappoq, ukioq 

kingullermut sanilliullugu 1,6 mio. koruuninik atuinikinneruvoq. 

Atuinermut procenti 70,6 procentiuvoq aammalu atuinivimmut procenti 84,7 procentiulluni. 

 

Sisimiuni ilinniartitaanermut stabi 0,35 mio. koruunit missaanni ukioq kingullermut sanilliullugu 

appasinnerusumik atuisoqarpoq, taannali taamaallaat 0,07 mio. koruuninik missingersuutitaqarpoq. Ukiunut 

siulianut atuinerit nikerarnerat eqqarsaatigalugu, missingersuutitigut killiliussat atuinernut 

naapertuutinngillat. 

Maniitsumi ilinniartitaanermut stabimi appasissumittaaq atuiffiuvoq, taannalu ukiup siuliani atuinermut 

naapertuunnani, soorlu Sisimiuni.  

Innersuussut: 

 

Ilinniartitaanermut immikkoortortap Ilinniartitaanermut ataatsimiititaliamut innersuussutigivaa: 

 

Ilinniartitaanermut immikkoortortamut 2025-mi oktobarimut aningaasaqarnermut nalunaarusiaq 

akuersissutigineqassasoq. 

 

 

Aalajangiineq: 

Aningaasaqarnermut nalunaarusiaq akuersissutigineqarpoq. Ataatsimiititaliallu kissaatigivaa 

aningaasaqarnermut ingerlatsineq sukanninnerusumik ingerlanneqarnissaa. Sapinngisamik 100% 

qaanginnginnissaa kaammattuutigineqarpoq. 

 

Ilanngussat: 

Punkt 3.2 Qeqqata Kommuniata aamma Namminersorlutik Oqartussat 

akornanni angusassanut Majoriamut 2025-27-mut  isumaqatigiissut 

pillugu paasissutissiissut 
 

Journal nr. 51.10.01 
 
Tunuliaqutaq 

Inatsisartut inatsisaat nr. 28, 9. december 2015-imeersoq naapertorlugu  suliffissanut, ilitsersuisarnernut, 

pikkorissaqqinnernullu qitiusumik ingerlatsivimmik (Majoriaq) pilersitsinissamut kommunit 

pisussaaffeqarput. Suliniut angusassanullu tigussaasumik anguniagaliiffiusuffamik Majoriamik ingerlatsineq 

pillugu Isumaginninnermut, Ilaqutariinnut, Suliffeqarnermut Nunamullu Namminermut 

Naalakkersuisoqarfik angusassanut isumaqatigiissusiussaaq. 

Angusassanut isumaqatigiissummi siunertaasoq tassaavoq, anguniagassanik suliassanillu 

aalajangersaanissaq, taakkulu Naalakkersuisoqarfik sinnerlugu Qeqqata Kommunianit ingerlatsinissamut 

pisussaaffiliisoq. 

 
Maleruagassatigut tunngavigisat 

• Suliffissanut, ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28 ulloq 9. december 2015-imeersoq. 

 
Pissutsit atuuttut 

Piffissami 2025-27-mut Majoriamik ingerlatsineq pillugu angusassanut isumaqatigiissut Qeqqata Kommunia 

Namminersorlutik Oqartussat, Isumaginninnermut, Ilaqutariinnut, Suliffeqarnermut Nunamullu 

Namminermut Naalakkersuisoqarfiup akornanni suliarineqarpoq. 

Pingaarnertut guniagaq suliassallu Majoriamut pingaarnertut anguniagaq tassaavoq assigiissaartumik 

sunniuteqarluartunillu suleriutsinik pilersitsinissaq, matumani innuttaasut pitsaanerpaamik 

ilitsersorneqarnerannik, pikkorissaqqinnissamut aammalu sulileqqinnissanut peqataalluarnissaannik 

qulakkeerinissaq anguniagaalluni. 

Angusassanut isumaqatigiissutikkut Majoriami suliassat pingaarnertut immikkoortunut sisamanut 

aggulunneqarput: 

1. Suliffeqarneq 

2. Ilitsersuisarneq (Suliffeqalernissamut ilitsersuineq, Ilinnialernissamut ilitsersuineq, 

Pikkorissaqqinnermut ilitsersuineq, nunaqarfinni ornigulluni aqqutissiuineq ilitsersuinerlu) 

3. Pikkorissaqqinneq (matumani atuagarsorneq, atuagarsornertaqanngitsoq aammalu Nioqqusiornermik 

assingusunut atuarfik (Pilersitsiviit) 

4. Periusissatut iliuusissat 

Pilersitsivinni pikkorissaqqinnerit Majoriap suliassaata ilagivaat. Atuartut Pilersitsivimmi ingerlatsisut 

Angusassanut isumaqatigiissutit naapertorlugit Majoriamit ilinniartunut tapiissutinik pisartagaqassapput. 

Qeqqata Kommuniata Namminersorlutik Oqartussallu immikkut isumaqatigiissutaatigut Sisimiuni 



Ilinniartitaanermut Ataatsimiititaliap 09/25, November 10, 2025’imi ileqquusumik ataatsimiinnissaanut 

oqaluuserisisassat  

 

Pilersitsivimmik piffissami 1. januar 2025-mit 31. december 2025 tikillugu ingerlatsinissamut sinaakkutinik 

aalajangersaassaaq. 

Angusassanut isumaqatigiissut Qeqqata Kommunianit atsiorneqarnikuunanilu Namminersorlutik 

Oqartussanut ingerlateqqinneqarnikuunngilaq aammalu Ilinniartitaanermut ataatsimiititaliamut 

siusinnerusukkut saqqummiunneqarnikuunani, taamaattumillu aningaasaliissutit Namminersorlutik 

Oqartussanut qinnutiginissaannut angusassatut isumaqatigiissutip politikkikkut akuersissutigineqarnissaa 

pisariaqarluni. 

 
 
Aningaasaqarnikkut allaffissornikkullu kingunerisinnaasai 

Majoriami ilitsersuisarnermut pikkorissaqqinnermullu aningaasaliisarneq Naalakkersuisoqarfimmit 

ingerlatsinermut tapiissutitigut aammalu kommunip assinganik aningaasaliisarneratigut ingerlanneqartarpoq. 

2025-mut Majoriamut ingerlatsinermut tapiissutissanut isumaqatigiissut 2025-mi Majoriami 

inuussutissarsiutitigut ilinniarnermut ilitsersuinermut pikkorissaqqinnernullu ingerlatsinermut tapiissutit 

3.635.344koruuninut annertussusiligaapput. 

• Akiliineq: 

o 70% (kr. 2.544.741) ulloq 1. februar 2025 tunniunneqassaoout. 

o 30 %-ii (1090.603 kr.) ukiup 2025-p sisamararterutaanut tunniunneqassapput, taamaalilluni 

kommunip angusassatut isumaqatigiissut matussusertarpaa. 

• Atuartut amerlassusii: 2025-mi kommuni atuartunut amerlassusissaannut 175-iusunut 

amerlassusilikkanut tunineqarpoq. 

Ataavartumik allaffissorneq nalunaarusiornerlu Anguniagassatut isumaqatigiissummik aammalu 

Ingerlatsinermut tapiissutissatut isumaqatigiissut naapertorlugu ingerlanneqarnissaa allaffeqarfimmit 

qulakkeerneqassaaq. 

 
Allaffeqarfiup naliliinera 

Allaffeqarfik naliliivoq, 2025-mit 2027 tikillugu Majoriamut Angusassatut isumaqatigiissut 

saqqummiunneqartup, Qeqqata Kommunia Majoriap inatsisitigut suliassaanik pisariaqartumik 

tunngavilernissaanut qulakkeerisoq. Isumaqatigiissut, 2025-mut ingerlatsinermut tapiissutinut 

isumaqatigiissut ilanngullugu kommunip innuttaasuinik sulilersitsinissamut suliniummik, ilitsersuinermik 

aammalu pikkorissaaqqinnermut anguniagalimmik suliaqarnermut aningaasaqarnikkut suliatigullu 

akisussaaffeqarnermik iluaqutissiissaaq. 

Nammienrsorlutik Oqartussanit aningaasaliissutit tunniunneqarsinnaanissaanut isumaqatigiissutip 

atsiorneqarnissaa pisariaqarpoq. 

Allaffeqarfimmit innersuussutigineqarpoq 2025-2027-mut Angusassanut isumaqatigiissut 

Ilinniartitaanermut ataatsimiititaliamit akuersissutigineqassasoq aammalu atsiornissaanut borgmesterimi 

pisinnaatitsissasoq. 

Innersuussut 

Suliaq ilinniartitaanermut ataatsimiititaliamut akuersisassanngorlugu saqqummiunneqassaaq aammalu AA-

mut ingerlateqqinneqarluni 

Aalajangiineq 

Angusassanut isumaqatigiissut akuerineqarpoq.   

 

Ilanngussat 

1. 2025-2027-mut Angusassanut isumaqatigiissut - Qeqqata Kommunia 

2. 2025-mut Majorianut ingerlatsinermut tapiissutit pillugit isumaqatigiissut 

3. Sisimiuni Pilersitsivimmik ingerlatsineq pillugu Qeqqata Kommuniata Namminersorlutik 

Oqartussallu akunnerminni isumaqatigiissutaat 

Imm. 3.3  Aningaasaliissutinik Igloo Mountain-imit Sukorsit Inuusuttut 

ornittagaannut nuussineq 

Journal nr. 06.02.01 
 
Tunuliaqutaq 

Igloo Mountain-imut ingerlatsinermut tapiissutit uninnikuupput, taamaattorli atuiffimmi 
missingersuutitigut suli aningaasartaqarpoq. Sammisaqartitsinerit aningaasartuutillu 
siusinnerusukkut Igloo Mountain ataanut allanneqartaraluartut Sukorsit Inuussut ornittaganit 
tiguneqarnikuupput. Eqqortumik missingersuutitigut inissiisarneq qulakkeerniarlugu aammalu 
naatsorsuutinik ingerlatseriaaseq eqqarsaatigalugu, aningaasaliissutit sinneri nuunneqarnissaat 
kissaatigineqarpoq. 

Ataatsimut isigalugu atuiffioreersumi aningaasat atorneqarsinnaasut 1,5 mio. koruuniupput. 

 
Maleruagassatigut tunngavigisat 
Qeqqata Kommunianut karseqarnermut naatsorsuuserinermullu malittarisassat xxx. 
 
 
Pissutsit atuuttut 

• Igloo Mountain ingerlatsinermut immikkoortutut atorunnaarnikuuvoq. 
• Aningaasartuutit ataavartut eqqarsaatigalugit siusinnerusukkut atuiffimmut naatsorsuutinut 

allanneqartarput. 
• Sammisaqartitsinerit maannakkut Sukorsit Inuusuttut ornittagaanni 

ingerlanneqartalernikuupput, matumani illumik attartornermut akiliutit ingerlatsinerlu 
ilanngullugit. 

• Missingersuutit iluarsiiviginissaannut pisariaqartitsisoqarnera suussuserneqarnikuuvoq, 
taamaalillutik aningaasartuutit allattukkallu atuinivimmut naapertuutilerlugit. 

Nuussinissamut kissaatigineqartoq tassaavoq: 

-mit: Atuiffik 571020100 – Igloo Mountain 

Uunga: Atuiffik 571020301 – Sukorsit Inuusuttut ornittagaat 

Aningaasat 1500.000 kr. 

 
Atuilluartuunissakkut kingunerisinnaasai 
 
Atuilluartuunissakkut kinguneqassanngilaq 
 
 
Aningaasaqarnikkut allaffissornikkullu kingunerisinnaasai 

1,5 mio. koruunit nuunneqarnerisigut aningaasartuutit missingersuutitigut eqqortumik 
inissinneqassapput. 

Ingerlatinermut missingersuutinut tamarmiusunut nuussineq sunniuteqassanngilaq, taamaattorli 
allattuinernut ingerlanneqartullu akornanni oqimaaqatigiisilersitsissalluni. 

Suliffeqarfiup iluani missingersuutitigut iluarsiissuteqarnerummat immikkut ilassuteqarnissamik 
pisariaqartitsisoqassanngilaq. 

 
Allaffeqarfiup naliliinera 
 
Allaffeqarfik naliliivoq, eqqortumik naatsorsuutinik inissiinissamut aammalu missingersuutitigut 
ersarissuutitsinissap qulakkeernissaanut nuussinissaq pisariaqartoq. 
Aningaasat siunertamut immikkoortinneqareermata nuussinerup massakkut ingerlanneqarnissaa 
innersuussutigineqarpoq. 
 
 
Innersuussut 

Allaffeqarfiup Ilinniartitaanermut Ataatsimiititaliamut innersuussutigaa: 

1. Atuiffik 571020100-mit (Igloo Mountain) atuiffik 571020301-mut (Sukorsit Inuusuttut 
ornittagaat)-nut 1,5 mio. koruunit nuunneqarnissaat akuersissutigineqassasut. 

2. Suliaq Aningaasaqarnermut Ataatsimiititaliamut aalajangiiffigisassanngorlugu 
ingerlateqqinneqassasoq 

 
 
Aalajangiineq 
Decemberimut kinguartinneqarpoq. 
 
Ilanngussat 

Soqanngilaq 

Imm. 3.4 Ilinniartitaanermut immikkoortumi akigititat 

Journal nr. 44.03.73/09.09 

Tunuliaqutaq 

Missingersutinik akuersissuteqarnermut atatillugu ukiut tamaasa kommunalbestyrelsi akigititanik 

aalajangersaasarpoq. 

Maleruagassatigut tunngavissat: 

• Kulturikkut ingerlatsineq sunngiffimmilu sammisaqartitsineq pillugit Inatsisartut peqqussutaat nr. 5, 

6 juni 2016-imeersoq. 

• Ilinniartut inaat pillugit Inatsisartut inatsisaat nr. 42, 12. december 2019-imeersoq. 

• Meeqqanut suli atualinngitsunut perorsaanikkut inerikkiartuutaasumik ulluunerani neqeroorutit 

pillugit Inatsisartut inatsisissaat nr. 62, 20. novembari 2023-meersoq 

•  

Pissutsit atuuttut 

Kommunip ilinniartunut inissiaatai pillugit, Sisimiuni Majoriamit aamma Maniitsumi Majoriamit 

nakkutigineqartunut ilinniartut inaannik ilinniartunulluunniit ineeqqanik attartornermut piumasaqaatit 

Inatsisartut inatsisaat nr. 42, 2. december 2019-imeersumi aalajangersagaavoq, taamaalilluni atuartut 

illoqarfinni allani atualertussat, piumasaqaatinut taakkununnga sungiussisimaarinnissammata. 

Inatsisartut inatsisaat nr 42, 2 december 2019-imeersumi ilinniartut inaat ilinniartunullu ineeqqat 

ilinniartunut atugassiaapput, taamaattumillu utaqqiisaasumik inissiatut atorneqarsinnaanatik. 

Sunngiffimmi sammisaqartitsinerit ilinniartitsinerillu/unnukkullu atuartitsinerit Serravimmit 

ingerlanneqartarput. 

Kangerlussuarmi Timersortarfimmik attartornermut akit matumani suliami ilaapput. 

Meeqqerivinnunt akigititat allanngortinneqanngillat. 

Aningaasaqarnikkut allaffisornikkullu kingunerisinnaasai.  

Ilinniartut inaannut, ininik attartornermut, meeqqerivinnut il.il. akigititat allanngortinneqannginnissaat 

siunnersuutigineqarpoq. 

Innersuussut 

Ilinniartitaanermut ataatsimiititaliamut innersuussutigineqarpoq: 

• 2026-mut ilinniartitaanermut immikkoortortamut akigititat akuersissutigineqassasut. 

• Suliaq Aningaasaqarnermut Ataatsimiititamut Kommunalbestyrelsimullu inaarutaasumik 

akuerisassanngorlugu ingerlateqqinneqassaaq. 

Aalajangiineq: 

– innersuussutigineqartut akuersissutigineqarput. Aningaasaqarnermut Ataatsimiititaliamut 

ingerlateqqinneqassallutik.   

Ilanngussat 

Ilinniartitaanermut immikkoortortamut akigititat. 

Imm. 4.1 Klassimi aqqutissioqatigiinneq 

Journal nr. 51.09.01 
 

Tunuliaqutaq 

Suliaq Ilinniartitaanermut ataatsimiititaliap ulloq 8. september 2025-ani ataatsimiinnerani suliarineqarpoq. 

Qulequtaq oktobarimi ataatsimiititaliap ataatsimiinnerani eqqartorneqarpoq. 

Ilaqutariinnik aqqutissioqatigiinneq isumassarsiorfigalugu klassimi aqqutissioqatigiinnermik periuseq 

suliarineqarpoq. Atugarissaarnerup nukittorsarnissaanut, pimmatiginninnerup pinaveersaartinnissaanut 

aamma atuartut, angajoqqaat meeqqallu atuarfianni sulisut akornanni piginneqataalersitsinissaq 

anguniarlugu atorneqartarpoq. Danmarkimi US SYD-imiit aamma Esbjerg Kommuneaniit ilisimatusarnerup 

takutippaa, pitsaasumik sunniuteqartoq Danmarkimilu kommunini arlalinni periuseq atorneqalereerpoq. 

Kalaallit Nunaanni ilaqutariinnik aqqutissioqatigiinneq misilittagaqarfigineqarpoq, taamaammat 

sumiiffigisami klassimi aqqutissioqatigiinnerup nuunnissaanut naleqqussarnissaanullu patajaatsumik 

tunngavissaqalereerpoq. 

 

Maleruagassatut tunngavigisat 

Klassimi aqqutissioqatigiinneq pillugu toqqaannartumik inatsiseqartinneqanngilaq imaluunniit 

nalunaaruteqartinneqanngilaq. Atugarissaarneq, pimmatiginninnerup akiorniarneranut periusissiaq aamma 

atuarfiup angerlarsimaffiullu akornanni suleqatigiinneq pillugit malittarisassat atuuttut naapertorlugit 

periuseq atorneqarsinnaavoq, assersuutigalugu: 

- Meeqqat atuarfiat pillugu inatsit 

- Kommunimi atugarissaarnermut politikki 

- Pimmatiginninneq akiorniarlugu periusissiaq 

 

Pissutsit atuuttut 
Klassimi aqqutissioqatigiinneq Esbjergip Kommunea suleqatigalugu ineriartortitsinermut suliniutitut 

Danmarkimi US SYD-imiit misilittaaffigineqarpoq. Matumani sunniutaasut annertussutsitigut 

allagaatigineqalersut tassaapput: 

- Periuseq klassini atorneqartuni pimmatiginninneq unitsinneqarpoq 
- Atuartut inooqataanikkut atugarissaarnerulernermik aamma aaqqiagiinnginnerit 

ikinnerulernerinik misigisaqarput 
- Atuartut angajoqqaallu piginneqataanerat annertunerulerpoq iliuuseqarsinnaanerulerlutillu 
- Ilinniagaqarnermi avatangiisit klassimi ileqqorisat allanngortinneratigut pitsanngornerulerput 
- Suliap ingerlannerani kinguneqartitsisarnerit pinnagit ataatsimut akisussaassuseq 

oqaloqatigiinnerlu siuarsaavigineqarput 
-  

Periutsip atuarfimmi atorneqarnera nutaajoqimmat, klassimi aqqutissioqatigiinnermut procentinngortitsilluni 

kisitsisinik annertussusiliinermik atorsinnaasanik suli peqanngilaq. 

 

Ilaqutariinni aqqutissioqatigiinnermi misilittakkat periutsillu ilisimatusarnermi atorneqarput, ilaatigut 

sunniutai uppernarsaatitaqarluartinneqarput najoqqutassallu assingi tunngavigineqarlutik. Kisitsisit 

Danmarkimi aqqutissioqatigiinnerit 1.100-t sinnillit suliarineqarneranneersuupput: 

- Ingerlatat 97%-ii sukumiisumik pilersaarusiorfigineqarput 
- Peqataasut 88,6%-iisa pilersaarusiaq naammagisimaarlugu oqaatigaat 
- Meeqqat inuusuttullu 91,8%-iisa suliap ingerlannerani tusaaneqartutut misigaat 
- Ingerlatsereernerup kingorna 75%-iisa atugarissaarnerulerneq pitsaasumillu ineriartorneq 

misigaat 
- Periuseq inooqataanikkut ajornartorsiutit siusinaartumik pitsaaliorneqarnissaannut 

sunniuteqartutut atorneqarpoq 

Atuarfinni klassimi aqqutissioqatigiinnerni pitsaasumik assinganik sunniuteqarnissaannik 

naatsorsuuteqarnissamut inernerit pineqartut patajaatsumik misilittakkanik tunngavissaqartitsilluarput. 

 

Atuilluartuunissakkut kingunerisinnaasai 
Sunniutigisinnaasaatut naatsorsuutigineqarput 

 

- Inooqataanikkut: Atugarissaarnerulerneq, atuartut oqartussaaqataasut aaqqiagiinnginnerillu 
annikinnerusut. 

- Perorsaanermi: Ilinniartitsisut suliassakinnerulerlutik ilinniartitsinissamullu 
avatangiiserissaartinneqarnerulerlutik. 

- Suleqatiginninneq: Atuarfiup angerlarsimaffiullu akornanni atassuteqarnerup nukittorsarnera 
atugarissaarnermullu ataatsimut akisussaassuseqarneq. 

- Pitsaaliuineq Kingusinnerusukkut inooqataanikkut immikkullu suliniuteqarnissamut 
pisariaqartitsinerit annikillisinnerat. 
 

Aningaasaqarnikkut allaffissornikkullu kingunerisinnaasai 
Esbjerg Kommune-mit kisitsisit tunngavigalugit missiliummi aningaasaqarnikkut atuutilersitsineq 

kommunimi atuarfinni tamani ima isikkoqarsinnaapput. 

- Ataqatigiissaarisunik ilinniartitsineq (ilinniartitsisut, meeqqerivimmi sulisuusinnaavoq): 
- Atuarfinni aaqqissuisunut/ataqatigiissaarisunut sapaatip akunneranik sivisussusilimmik 

pikkorissaaneq 
- Atuarfiit qulingiluat x ataqatigiissaarisoq ataaseq x akunnerit 40-t x 250 kr./t.   

 =   90.000 kr. 
- Pikkorissaasoq ilanngunnagu, peqataasunut ineqartitsineq, angallassineq nerisaqartitsinerlu

 = 100.000 kr. 
- Atuarfinni klassimi aqqutissioqatigiinnermik ingerlatsineq: 
- Ataqatigiissaarisuunermi malinnaatitsinermilu sulisoqarneq aammalu 
- sumiiffinni malittarisassanik naleqqussaasariaqalersinnaaneq 
- Illoqarfimmi atuarfiit, aaqqissuisoq: 3x30t. = 90t.x250kr./t.  =   23.000 kr. 
- Nunaqarfinni atuarfiit, aaqqissuisoq, 6x10 timerx250kr./t.  =   15.000 kr. 
- Kommunimit ataqatigiissaarisoq, atorfik 0,25   =145.000 kr. 
- Katillugit, missiliut, ukioq siulleq    =373.000 kr. 

 
- Katillugit, ukiup aappassaa ukiullu missiliuteqarfiusut   =183.000 kr. 

 

Esbjerg Kommune-mi atuarfimmi ataatsimi aaqqissuisumut ataatsimut akunnerit 30-t tunniunneqartarput. 

Tamanna tunngavigalugu Qeqqata Kommuniani illoqarfinni atuarfinnut assinganik tunniussisoqarpoq, tassa 

akunnerit 30-t, nunaqarfinni atuarfinni atuarfimmut ataatsimut akunnerit quliunissaat naapertuuttutut 

nalilerneqarpoq. 

Ima paasillugu, akunnerit tamaasa katikkaanni 150-inut annertutigilissasut taakkulu agguaassinermi 

najoqqutaq atorlugu agguataarneqarsinnaallutik, ass. atuartut amerlassusaat aallaaviullutik aammalu 

nunaqarfinni atuarfinnut atatillugu nalinginnaasumik agguaassineq ingerlanneqarluni. 

Esbjerg-imi ataqatigiissaarisutut atorfilik klassimi siunnersueqatigiinnermut aaqqissueqataasinnaavoq. 

Inuttussutsimut tunngatillugu Qeqqata Kommuniani siunertamut atorfik 0,25-miinnissaa qaffasilluni 

naapertuuppoq, taamaattorli ilisimasat aammalu ilisimasanik siammarterinissaq, tapersersuinissaq, 

siunersiuineq, misilittakkanik katersuineq aammalu siuariarnissaq qulakkeerniarlugit pisariaqarluni. 

Siunissami ungasinnerusumi inooqataanikkut ikiorsiisarnissamut akisuunut pisariaqartitsinerit 

annikinnerussasut pimmatiginnittarnerlu pillugu suliat ikinnerussasut naatsorsuutigineqarpoq. 

Allaffeqarfiup naliliinera 

Allaffeqarfiup naliliineraa, ilisimatusarneq ima tunngaviliisoq, klassimi aqqutissioqatigiinneq kommunip 

atuarfiini atugarissaarnerup nukittorsarnissaanut pimmatiginninnerullu pinaveersaartinnissaanut 

sakkussaasoq pitsaasoq piujuartitsisorlu. Matumani nunaqarfiit atuarfiini sumiiffinni periutsip 

ineriartortinneqarnissaa isumaliutigineqassaaq, soorlu Ilaqutariinnik aqqutissioqatigiinnermi. 

Periuseq uppernarsaasersorluagaavoq, ilaqutariinni aqqutissioqatigiinnermi suliarineqartutut pioreersunit 

tunngaveqartinneqarpoq najukkamilu pissutsinut naleqqussarneqarsinnaalluni. Siunissami ungasinnerusumi 

inooqataanikkut aningaasaqarnikkullu pissarsissutigineqarnissaa naatsorsuutigineqarpoq. 

Atuutilersitsinissaq, ilinniartitaaneq aaqqissuussaanermilu pigiliussineq qulakkeerniarlugit politikkikkut 

aalajangiiviginissaa pisariaqarpoq. 

Aallartisarnissamut aningaasaqarnikkut aningaasaliisoqarnissaq pisariaqarpoq, ukiunilu tulliuttuni 

ingerlatsineq aningaasaqarnikkut pisariaqartitsissalluni. Immikkoortortani allani siunissami 

sipaaruteqartoqarnissaa naatsorsuutigineqarpoq, ass. annikinnerusumik ikiorsiissutinik ingerlataqarnikkut 

atuagarissaarnermut immikkoortortami imaluunniit ilinniartitaanermut immikkoortortami. 

 

Innersuussut 
Suliaq oqaluuserisassanngorlugu aalajangiiffigisassanngorlugu Ilinniartitaanermut Ataatsimiititaliamut 

saqqummiunneqarpoq 

Qeqqata Kommuniani atuarfimmi ataatsimi, arlalinni imaluunniit tamani klassimi aqqutissioqatigiinnermik 

atuutilersitsinissaq pillugu aammalu 

siunertamut aningaasaqartitsinikkut pisariaqartinneqartut aningaasaliissutigineqassasut. 

 

Aalajangiineq; 
Decemberimut kinguartinneqassapput 

 
Ilanngussat 
 

 

 

 

 

(Politikkikkut oqaluuserineqareerpat immersorneqassaaq) 

Imm. 6.1 Qeqqata Kommuniani oktoberip 2025 naanerani suliffissaaleqineq pillugu 

paasissutissiissut  
 

Journal nr. 65.15.00  

 

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit ataatsimiititaliap 

ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28 decemberip 9-ani 2015-imeersoq.  

• Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 29 novemberip 17-ani 2017-meersoq  

• Suliffissarsiorneq pillugu Inatsisartut peqqussutaat nr. 5 junip 8-ani 2014-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 8. oktober 2025 ataatsimiinnissanut, Qeqqata Kommuniani suliffissarsiortut 

kisitsisitaat 2025-imi septemberimut tunngasut saqqummiunneqarput, kisitsisillu suliffissaaleqisut Qeqqata 

Kommunia tamaat isigalugu katillugu 85-lutik.  

Matumani paasissutissiissummi suliffissarsiortut kisitsisitaai oktober 2025-ip naaneranut tunngasuupput, 

Qeqqata Kommunia tamaat isigalugu katillugit 86-it, septemberip qaammataanut sanilliullugu 1-mik 

amerlillutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera malinnaaffigineqarpoq, 

suliamilu matumani oktober 2025-ip qaammataanni nalunaarsukkat eqitsimmi saqqummiunneqarput, 

tamatumani 2024-imi piffissap taamaalinerani suliffissarsiorlutik nalunaarsortissimasut kisitsisitaannut 

sanillersuullugit takussutissiarineqarlutik.  

 

Eqitsit 1 – Suliffissarsiortut 2024-imi 2025-imilu: 
 oktober 2024 oktober 2025 Diff. 

Sisimiut 35 28 -7 
Kangerlussuaq 1 2 +1 
Itilleq 10 4 -6 
Sarfannguit 1 0 -1 
Maniitsoq 44 37 -7 

Kangaamiut 6 10 +4 
Napasoq 1 1 0 
Atammik 11 4 -7 

Katillugu 109 86 -23 

Procentinngorlugit agguataarnerit  1,68% 1,36%  
Innuttaasut sulisinnaasut 6.493 6.320  

Eqitsit 2 - Suliffissarsiortut matchgruppenut agguataarnerat:  

 Sisimiut aamma nunaqarfiit Maniitsoq aamma nunaqarfiit 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Oktober 

2025 15 0 0 18 2 1 17 4 0 28 2 1 

Innuttaasut suliffissarsiortutut nalunaarsortinniarlutik saaffiginnittut nalilersuinermi matchgruppenut 

agguataarneqartarput. Oktober 2025-imi nalunaarsorneqartut aallaavigalugit, matchgruppeni suiaassutsit 

najoqqutaralugit Maniitsumi nunaqarfiinilu kiisalu Sisimiuni nunaqarfiinilu kisitsisit qulaani eqitsimmi 

takusassiarineqarput 

 

Sisimiuni iliuusissanik pilersaarutit oktoberimi tallimat sananeqarlutik. 

 

Sisimiuni VM-mik ingerlatsitsineq pingajuat ukiummullu kingilleq nammasineqarpoq, avataaniik 

ingerlatsitsisoralugu Inuk coaching & consulting. Peqqataasussat 37-it aggersarneqarnikuupput, takkunanilu 

32-it aqqissusani peqataanikullutik. Aqqissusat iluatsilluartutut nalilerneqarlutik, 3-sut piginnangorsarput, 2-

luk FTP-lerput sulisinnassutsimik qulaajarneqareerlutik, 2-luk suli pisortanik ikiorsiisutinik pisarput, 2-luk 

suli suliffissarsiortuupput kiisalu sinneri 23-it ilinnialernermut suliffeqarfinnullu appakaasimallutik.  

 

Maniitsumi iliuusissanik pilersaarutit oktoberimi marlut sananeqarlutik 

 

 

Eqitsit 3 – Piginnaanngorsartut, flexjobertut allatulluunniit sulisinneqartut: 
 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 1 12 0 8 

Maniitsoq  1 2 0 0 

 

Qaammatip naanerini suliffeqarfinnut assigiinngitsunut suliffissarsiortunik innersuussinerit eqitsimmi ataani 

takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit 2025: 
Suliffinnut 

innersuussinerit 

Jan.  Feb. Ma

r. 

Apr.  Juuli Juni Juli Aug. Sept. Okt. Nov. Dec. 

Sisimiut 14 8 11 9 4 12 11 9 7 5   

Maniitsoq 20 14 16 18 5 8 14 8 9 13   

 

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi immikkoortortami 

pisortatigut ikiorsiissutinik tunniussisarneq aammalu majoriami suliffissarsiortunut ikiorsiissutinik 

tunniussisarneq. Taamaakkaluartoq suliffeqarfinnik suleqatigiinninnerup annertusarneqarnissaanik 

ukkassinerit suli ingerlanneqarput, innuttaasut suliffissarsiortutut nalunaarsortissimasut suliffinni 

sungiusartinneqartarnissaat aammalu piginnaanngorsartinneqartarnissaat annertunerulersinniarlugit 

taamaalilluni imminut pilersorsinnaaneq annertunerulersinniarlugu aammalu Qeqqata Kommuniani 

aningaasatigut kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut naammaginartut, 

taamaattorli pingaaruteqartoq, suliniutit ingerlannerini suliffeqqarfiit suleqatigilluarneqarnissaat. 

Taamaalilluni innersuunneqarpoq suliffissaaleqineq pillugu paasissutissiissut tusaatissatut tiguneqassasoq.  

 

 



Ilinniartitaanermut Ataatsimiititaliap 09/25, November 10, 2025’imi ileqquusumik ataatsimiinnissaanut 

oqaluuserisisassat  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup oktober 2025-ip 

naaneranut killiffia pillugu paasissutissiissut tusaatissatut tigoqqullugu. 

 

Aalajangiineq 

Tusaatissatut tiguneqarpoq.  

 

Ilanngussat  

1. Suliffissaaleqisunut kisitsisinik nalunaarsugaq, oktober 2025-ip naaneranut atuuttoq 

2. matchgruppenut agguataarinerit oktober 2025-ip naaneranut atuuttut. 

3. Ilinniarnermut kisitsisinik nalunaarsugaq oktober 2025-ip naaneranut atuuttut. 

Imm. 6.2 Avataanit tikisitsilluni sulisussarsiornermik, oktober 2025-imi 

qinnuteqaatinut tunngatillugu, ataatsimiititaliap siulittaasuanit 

aalajangiiffigineqartut pillugugit paasissutissiissut 

Journal nr. 67.01.03 
 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani suliffeqarfinnit 

avataanit tikisitsilluni sulisussarsiornermut tunngatillugu qinnuteqaatit, ataatsimiitaliap siulittaasuanit 

oktober 2025-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik Oqartussat 

Nalunaarutaat nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 27, 30. 

oktobari 1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata 

allanngortinneqarnera pillugu Inatsisartut inatsisaat nr. 27, 9. december 2015-imeersoq (sulisitsisut 

jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut inatsisaata 

allanngortinneqarneranik Inatsisartut inatsisaat nr. 23, 28. november 2016-imeersoq (Atuuffia aamma 

ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 22, 13. november 2017-imeersoq 

(Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. Tamanna 

ilutigalugu Maniitsumi Sisimiunilu suliffissarsiortut nalunaarsorsimaffiat aamma misissorneqartarpoq.  

 

Maniitsumi avataanit sulisussarsiorluni qinnuteqaat ataaseq oktober 2025-imi suliarineqarluni 

aalajangiiffigineqarpoq. 

 

Sisimiuni avataanit sulisussarsiorluni qinnuteqaatit 5-it (suliami ataatsimi pingasut) oktober 2025-imi 

akuerineqarlutik suliarineqarput. 

 

Eqitsimmi ataani oktober 2025-imi avataanit sulisussarsiorluni qinnuteqaatit suliarineqartut 

takuneqarsinnaapput: 

Suliffeqarfik 

qinnuteqartoq: 

Atorfik 

qinnutigisaq: 

Ulloq 

tigusiffik: 

Piffissaq 

qinnuteqaatigineqartoq: 

Aalajangiineq: 

Hotel Søma Sulisunik aqutsisoq  08-10-

2025 

08-01-26 – 08-01-28 Akuerineqarpoq 

Qeqqani Asaasoq 

Qalipaasoq 

Eqqiaasoq 09-10-

2025 

01-11-25 – 31-10-27 Akuerineqarpoq 

Hotel Søma Pisortap tullia 14-10-

2025 

01-12-25 – 30-11-27 Akuerineqarpoq 

Havne Pizza og Grill Sulisut pingasut 10-09-

2025 

21-10-25 – 21-10-26 Akuerineqarpoq 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq tunngavigalugu 

aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik suliat 

ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik isumalluuteqartariaqalersimappat, 

kisiannili nunat assigiinngitsut avataanit tikisitsilluni sulisoqartarneq kiffartuussinerup iluani atugarivaat. 

Ataatsimut isigalugu ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit 

nunaqavissunik sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni sulisussarsiornermut 

tunngatillugu qinnuteqaatit, oktober 2025-imi suliarineqartut siulittaasup aallajangiiffigisimasai pillugit 

paasissutissiissut tusaatissatut tigoqqullugu. 

 

 

Aalajangerneq 

Tusaatissatut tiguneqarpoq.  

 

 

 

Ilanngussaq 

1-4  oktober 2025-imi Sisimiuniit Maniitsumiillu suliat avataanit sulisussarsiorluni qinnuteqaatit 

 

  



Ilinniartitaanermut Ataatsimiititaliap 09/25, November 10, 2025’imi ileqquusumik ataatsimiinnissaanut 

oqaluuserisisassat  

 

Imm. 7.1 Tamalaat 
 

Erni Olsen apeqquteqarpoq.  

Sika Olsen ilisimatitsivoq. 

 

 

 

 

 

 

 

 

 

 

 

 

 

 

 

 

 

 

 

 

Ataatsimiinneq naavoq nal. 13:47 

 

 

 


